
Ýmislegt hefur gerst síðan á aðalfundi í febrúar 2025. . Í byrjun árs 2025 hófu samtökin 
samstarf við Dansverkstæðið um vinnustofur fyrir danslistafólk sem vill vinna 
barnasýningar Valdir voru þátttakendur í febrúar 2025 sem kláruðu síðan verkefni sínum í 
maí með kynningum í Dansverkstæðinu. Assitej aðstoðaði við val á þáttakendum og 
útvegaði og greiddi fyrir Mentor sem í þetta skipti var Aude Busson.  Þetta samstarf hélt 
síðan áfram 2026 þegar Assitej aðstoðaði við val á þátttakendum og útvegaði Mentor sem 
að þessu sinni var Ásrún Magnúsdóttir. Þáttakendurnir Linde Hanna Rongen og Júlía 
Kolbrún Sigurðardóttir sýndu síðan verk  í vinnslu á UNGA.  

Haldin var vinnustofa með meðlimum samtakanna í mars 2025 um kynningu á verkum á 
erlendri grund í samvinnu við Sviðslistamiðstöðina.  

Samtökin tóku öflugan þátt í erlendu samstarfi innan alþjóðasamtaka Assitej 2025. Lárus 
Vilhjálmsson er nú í verkefnastjórn Norræna/Baltneska tengslanetsins innan Assitej 
(NBAN) og formaður Smáþjóðanetsins innan Assitej (SCAN)j sem Ísland og Kýpur stofnuðu 
árið 2020.  

Í mars fór Lárus  á heimsfund Assitej í Marseille í Frakklandi þar sem NBAN og SCAN stóðu 
fyrir málstofum um sviðslistir fyrir börn og kynningu á sýningum frá þeirra löndum. Þarna 
gafst tækifæri til að hitta kollega frá öllum heimsálfum, kynnast þeirra aðstæðum og sýn á 
sviðslistir fyrir börn.  Í maí tók Assitej á Íslandi þátt í ársfundi NBAN sem var að þessu sinni í 
Litháen samhliða sviðslistahátíðinnni JEGA Kool sem var í Panevezys. Á fundinum voru 
undirbúin verkefni tengslanetsins næstu þrjú ár en netið fékk þriggja ára rekstrar og 
verkefnastyrk frá Nordisk Kultur Punkt.  

Ákveðið var að næsti ársfundur tengslanetsins yrði á UNGA í apríl 2026 og að vera með 
listasmiðju (Residency) fyrir ungt sviðslistafólk frá öllum löndunum samhliða hátíðinni. Í 
júní 2025 fór Lárus til Luxembourg þar sem SCAN hélt ársfund sinn og stóð að vinnustofum 
fyrir sviðslistafólk í löndunum sem vinnur með brúður og aðra hluti í sýningum sínum 
(Object Theatre). Einnig var heimsótt Marionettefestivalet sem Assitej Luxembourg stendur 
að. Þáttakendur í vinnustofunum voru tveir frá hverju landi og voru vinnustofurnar þeim að 
kostnaðarlausu. Assitej Ísland studdi íslensku þátttakendurna Lauren Charnow og Jenný 
Láru Arnórsdóttur með ferðastyrk.  

Í september 2025 var framkvæmdastjóra boðið til Malmö í Svíþjóð af Assitej Svíþjóð þar 
sem hann fylgdist með og hitti þáttakendur í Young Dance Market. Í mars 2025 hófst 
undirbúningur að UNGA 2026 . Fjáröflun hófst strax með umsókn til Barnamenningarsjóðs 
og Reykjavíkurborgar og samtökin fengu síðan veglegan styrk frá Barnamenningarsjóð og 



þriggja ára styrk (2026-2028) frá Reykjavíkurborg. UNGI var síðan haldin í apríl síðastliðnum 
og gekk mjög vel.  

Assitej sótti um styrk úr Barnamenningarsjóði fyrir nýju verkefni Ungl-leik sem er ætlað að 
efla áhuga og þáttöku unglinga í sviðslistum um allt land. Þetta verður gert með opinni 
höfundasamkeppni um sviðslistaverk fyrir unglinga og með unglingum. Verkin sem varða 
valin verða síðan sett upp á nokkrum stöðum. Reiknað er með að auglýst verði eftir verkum 
síðar í haust.  

Framkvæmdastjóri Assitej hefur verið í virku samtali við stjórnvöld um stuðning við 
samtökin og þau verkefni sem þau hafa staðið að eins og t.a.m. UNGA. Framkvæmdastjóri 
átti fund með Menningarráðherra síðasta haust og þar kom fram ríkur vilji til að styðja við 
samtökin og sviðslistir fyrir börn sem raungerðist með 3 milljón kr rekstrarstyrk í ár.  Á UNGA 
stóðum við fyrir samtali um sviðslistakennslu fyrir börn og er ætlunin að halda því samtali 
áfram. Það voru sendar inn ítarlegar athugasemdir og tillögur að breytingum við drög að 
nýrri sviðslistastefnu.  

Assitej á Ísalndi hefur átt gott samstarf við Dansverkstæðið og auk þess að vera með 
samastað á Hjarðarhaganum voru sýningar þar á UNGA.  

Það er ljóst að næsta ár verður krefjandi. Auk nýrra verkefna og þáttöku í fundum og 
hátíðum erlendis þarf að hefja undirbúning að UNGA 2028, efla samtökin fjárhagslega og 
laða að nýtt fólk í samtökin.  

Stjórn samtakanna þakkar félögum góðan stuðning og fagnar góðu ári í starfi félagsins.  

